
2023KO OTSAILAREN 15EKO OSOKO BILKURAKO AKTA. 

 

Tokia: Berako Herriko Etxea.  

Eguna: 2023-02-15. 

Hasiera ordua: 19:30. 

Bilkura mota: ohikoa, 1. deia.  

 

BERTARATUAK: 

EH BILDU  

Jose Esteban Aguirre Zubieta 

Estibaliz Pinacho Olaciregui  

Maialen Chantre Irazoki 

Patxi Castillo Graciarena  

Ines Rosario Matxiarena Aldalur 

HERRIRAKO 

German Castillo Lazcanotegui 

Jose Antonio Oyarzabal Iribas 

Raquel Quiroga Tapia 

 

EZ EGOTE JUSTIFIKATUAK: 

Bat ere ez. 

 

ALDEZ AURRETIK JUSTIFIKATU GABEKO EZ EGOTEAK: 

Julen Errandonea Martin 

 

ALKATEA (Bilkurako buru): 

Aitor Elexpuru Egaña 

 

IDAZKARIA: Miguel Jose Belarra Tellechea, ekintzaren akta jasotzen du. 

 

EZTABAIDATUTAKO GAIAK (behar bezala egindako deialdiaren Gai Zerrendan sartu 

zirenak): 

 

1. AURREKO BILKURAKO AKTAREN ONARPENA. 

 

Alkateak  galdetu  du  zinegotziren  batek  oharren  bat  egin  nahi  ote  dion 

deialdiarekin batera banatu zen aurreko bilkurako aktari (2023-01-25). Inork ez du 

azalpenik egin eta aho batez onartu da akta. 

 

Estibaliz Pinacho bilerara sartu da. 

 

2. HIRIGINTZA-PLAN BERRIA. 

 

Alkateak azaldu du indarrean dagoen Berarako Hirigintza-Plana 2004koa dela, eta 

udal-teknikariek berrikustea gomendatzen dutela. 

 

Idazkariak plan bat onartzeko faseen laburpen bat egin du, eta udal hirigintza 

planeamendua prestatzeko laguntzen araubidea ezartzen duen azaroaren 16ko 98/2022 

Foru Dekretuari buruzko informazioa eman du. 



 

Foru Dekretuan araututako laguntzak jasotzeko ezinbesteko baldintza da aurretik 

lankidetza hitzarmen bat sinatzea hirigintzaren arloan eskumena duen departamentuarekin. 

Hitzarmen horretan, besteak beste, Udal Plan Orokorra egiteko kontuan hartu beharreko 

helburuak eta irizpideak ezarriko dira. 

 

Gaia eztabaidatu ondoren, aho batez ERABAKI DA: 

 

1. Nafarroako Gobernuko Lurralde Antolamendu, Etxebizitza, Paisaia eta Proiektu 

Estrategikoen Departamentuari eskatzea Berarako Udal Plan Orokor berria egiteko 

lankidetza-hitzarmen bat sinatzeko. 

 

2. Udal-intereseko helburuen dokumentua onartzea. Dokumentu horren edukia 

espedientean jasota dago, eta hainbat printzipio orokor eta helburu zehatzago biltzen ditu. 

 

3. Erabaki hau helaraztea, helburuen dokumentuarekin batera, Lurralde 

Antolamenduko zuzendari nagusiari. 

 

3. ESKUALDEKO MEAP-A UDAL-PLANGINTZAN BARNERATZEA ETA 

ERABILERAK ANTOLATZEKO JARRAIBIDEAK TXERTATZEKO 

AKORDIOA. 

 

Ikusirik Arantza, Baztan, Beintza-Labaien, Bera, Bertizarana, Donamaria, 

Doneztebe, Eratsun, Etxalar, Ezkurra, Igantzi, Ituren, Lesaka, Oitz, Saldias, Urrotz eta 

Zubieta udalerriek 2020ko urriaren 26an sinatutako toki-arteko administrazio arteko 

lankidetza-hitzarmena, udalerri sinatzaileen lurralderako Merkataritza Erakarpen eta 

Antolamendurako Plan bat (aurrerantzean, Eskualdeko MEAP) lizitatu, kontratatu, garatu 

eta onartzeko, eta horren bidez, Nafarroan merkataritza arautzen duen uztailaren 12ko 

17/2001 Foru Legearen 18. artikuluan ezarritakoa bete eta, ondoren, udalerri bakoitzeko 

Udal Plan Orokorrean txertatzeko. 

 

Kontuan hartuta: 

 

- 2022ko urriaren 19an, Eskualdeko MEAParen Jarraipen Batzordeak tresna hori 

hasieran onestea erabaki zuela, eta Doneztebeko Udalak, lehen aipatutako toki-arteko 

administrazio arteko lankidetza-hitzarmenaren oinarrian, jendaurrean jarri zuela, 2022ko 

azaroaren 15eko 226 zenbakidun Nafarroako Aldizkari Ofizialean argitaratutako 

iragarkiaren bidez. 

 

- 2023ko urtarrilaren 18an, jendaurrean egon ondoren, Eskualdeko MEAParen 

Jarraipen Batzordeak tresna hori behin betiko onartzea erabaki zuela. 

 

- Aipatutako toki-arteko administrazio arteko lankidetza-hitzarmenaren hirugarren 

klausularen arabera, udal sinatzaileek udal-plan orokor bakoitzean barneratu eta txertatu 

behar dutela eskualdeko MEAPa, edo plan horren zehaztapenak.  

 

Gaia eztabaidatu ondoren, aho batez ERABAKI DA: 

 

1. Berako Udal Plan Orokorrean barneratzea 2020ko urriaren 26an sinatutako toki-

arteko administrazio arteko lankidetza-hitzarmenaren ondorioz sortutako Eskualdeko 

MEAPa, eta hura udal-plangintzako tresnen parte izatea onartzea. 

 
2. Horretarako, zerbitzuen kontratazioa eginen da, Eskualdeko MEAPak zehazten 

dituen merkataritza erabileren eta horien bateragarritasun eraentzen antolamenduari 

buruzko zehaztapenak eta jarraibideak udaleko hirigintza-plangintzan txertatzeko, eta 

dagokion Udal Plan Orokorraren aldaketa xehatua izapidetzeko. 

 

3. Erabaki hau helaraztea Bidasoako Cederna Garalurri. 

 

4. BORTZIRIETAKO EUSKARA MANKOMUNITATEKO BATZARRAREN 

ERABAKIA: EUSKARA PROBEN EMAITZAK ETA IZANGAIEN SALBUESTEA. 

 

Alkateak azaldu du Bortzirietako udaletan, aldi baterako kontratuak egiteko deialdiak 

daudenean, hautagaiek euskara maila egiaztatzeko agiririk ez dutenean, aldiro euskara 

proba bat egin beharra dutela; horrek urte berean deialdi bat baino gehiagotara aurkezten 

den pertsona batek euskara proba behin baino gehiagotan egitea dakar, nahiz eta proba 

aitzinetik gainditua izan. 

 

Hori saihesteko, Bortzirietako Euskara Mankomunitateak, 2022ko apirilaren 1ean 

egindako batzarrean, ondoko hau erabaki zuen: onartzea Bortzirietako udal eta 

mankomunitateetako aldi baterako lan kontratuetarako deialdietan euskara proba 

gainditzea hurrengo deialdietan euskara maila bera egiaztatzeko baliagarri izatea, 

ondorengo baldintzetan: 

 

     - Euskara maila egiaztatzeko probaren akta erabiliko da. Euskara zerbitzuak 

erregistroa prestatuko du eta horren jarraipena eginen du. Bortzirietako toki entitateek 

euskara zerbitzuari galde eginen diote ea izangaiak euskara mailaren egiaztatzea indarrean 

ote duen. Interesatuek ere egin ahal izanen diote eskaera Euskara Mankomunitateari. 

 

     - Euskara proba gaindituta maila egiaztatzeak akta egiten den egunetik urte bat eta 

sei hilabeteko indarraldia izanen du. 

 

     - Salbueste sistema honek Bortzirietan izanen du soilik balioa. 

   

Gaia eztabaidatu ondoren, aho batez ERABAKI DA: 

 

1.  Euskara maila egiaztatzeko aipatutako bidea onartzea. 

 

2. Akordio hau jakinaraztea Bortzirietako Euskara Mankomunitateari. 

 

5. LIBRE DAUDEN LUBERRIEN ZERRENDA.  

 

Berako herri-lurren aprobetxamenduak arautzen dituen udal ordenantzaren 32. 

artikuluak honako hau ezartzen du: 

 

- Urtero, urtarrilean, hilabeteko epea irekiko da, aurreko urtean baja emandako 

luberrien zerrenda udaleko webgunean eta iragarki-taulan iragarriz, horiek aprobetxatzeko 

interesa duten pertsonek beren eskabideak aurkez ditzaten. Eskatzaileek ordenantzako 16. 

artikuluan ezarritako baldintzak bete beharko dituzte: adinez nagusia edo adingabe 



emantzipatua edo judizialki gaitua izatea; Biztanleen Udal Erroldan bizilagun gisa 

inskribatua egotea, gutxienez urtebeteko antzinatasunez; urtean bederatzi hilabetez 

gutxienez jarraian bizitzea Beran; zerga betebeharrak eguneratuak izatea Udalarekin; 

aziendak Berako Udalean inskribaturik edukitzea; ezarpen berriko abere ustiategi baten 

titularrek, erroldako antzinatasunaren baldintza betetzen ez badute, jarduera berria 

egiaztatzen duen proiektu bat aurkezten ahalko dute Udalean, lehenengo kontzesioaren 

ondorioetarako baloratzeko.  

 

- Eskatzaileek ezin izanen dute 30 hektareatik gorako larre-aprobetxamendurik izan 

pertsona fisikoak badira; 35 hektarea gehienez ere bi kideko pertsona juridikoak badira; eta 

40 hektarea gehienez, hiru kide edo gehiagoko pertsona juridikoak badira. Aprobetxatzen 

diren lurren hektareen kopurua azken NPBan aitortutakoaren bidez egiaztatuko da. 

 

- Eskaera bat baino gehiago aurkeztuz gero, lehentasun hauek ezartzen dira 

esleipenerako: 1., lehentasunezko ustiategiak; 2., nagusiki nekazariak; 3., gainerakoak. 

 

- Eskatzaile fisiko edo juridiko bat baino gehiago dagoenean, kategoria berean puntu 

gehien lortzen dituenari emanen zaio, ondoko puntuazio sistemaren arabera: 

- Azken 10 urteetan ordenantzaren aurkako arau-hausterik egin ez duen pertsona 

fisikoa edo pertsona juridikoetako kideak: 10 puntu. 

- Eskatzaileak ez badu herri-luberritzerik bere izenean edo pertsona juridikoko 

kideen  izenean: 15 puntu. 

- Eskatzaile guztiek herri-luberritzeak badituzte, azalera gutxien duenak 10 

puntu lortuko ditu. 

- Eskatzaileak ustiapen ekologikoan lan egiten badu: 15 puntu. 

- Pertsona fisiko eskatzaileak edo pertsona juridikoko kide guztiek 40 urte edo 

gutxiago badituzte: 10 puntu. 

- Eskatzailea lehen instalazioko kategorian badago: 10 puntu. 

- Eskatzaileak zuzeneko salmenta soilik egiten badu: 10 puntu. 

- Diru-sarrera gutxien dituen familia unitatea: 10 puntu. 

-Nekazaritzako ekoizpen jarduerak: 20 puntu. 

 

- Esleipen-ebazpenak zehaztuko ditu aprobetxamendu-epea eta ordaindu beharreko 

kanona. 

 

Bete gabe dauden luberrien zerrenda ikusirik, eta Berako herri-lurren 

aprobetxamenduak arautzen dituen udal ordenantzaren 32. artikuluan eta udal-idazkariaren 

txostenean ezarritakoa kontuan hartuta, 

 

 aho batez (legez eskatzen den gehiengo osoko quoruma) ERABAKI DA: 

 

1. Bete gabe dauden luberritzeak esleitzeko prozedura hastea, zerrenda hau onartuz: 

 

ZENBAKIA/Nº 

AZALERA/SUPERFICIE 

(m2) 

POLIGONO - 

PARTZELA 

LUBERRIAK/60 7073,23 16-24 

LUBERRIAK/88 6064,25 12-150 

LUBERRIAK/28 19046,91 15-164 

LUBERRIAK/84 4504,82 5-48 

LUBERRIAK/43 8731,21 15-122 

LUBERRIAK/64 4127,86 4-15 

LUBERRIAK/90 10539,15 4-15 

 

2. Udalaren webgunean eta iragarki-taulan iragarkia argitaratzea, hutsik dauden 

luberrien zerrendarekin, aprobetxatzeko interesa duten pertsonek beren eskabideak aurkez 

ditzaten hilabeteko epean. Eskatzaileek Ordenantzaren 16. artikuluan ezarritako baldintzak 

bete beharko dituzte, eta prozeduraren xehetasunak 32. artikuluan ezarritakoak izanen dira. 

 

6. BAKE EPAILE TITULARRA ETA ORDEZKOAREN HAUTAKETA. 

 

Ikusirik: 

 

- Bake epaile titularra eta ordezkoaren karguak betetzeko deialdi publikoa egin zela 

Nafarroako Aldizkari Ofizialean eta Udal eta Bake Epaitegiko tauletan, Botere Judizialari 

buruzko lege Organikoaren 101. artikuluan eta Bake Epaileei buruzko ekainaren 7ko 

3/1995 Erregelamenduaren 5. artikuluan xedatutakoari jarraikiz. 

 

- Eskaera bat aurkeztu zela ezarritako epean, epaile titularraren kargurako hain zuzen 

ere; epaile ordezkorako, berriz, inor ez. 

 

- Idazkariak txosten juridikoa egin duela. 

 

Azaldutakoaren arabera, 3/1995 Erregelamenduaren 6. artikuluarekin bat etorriz,  

 

aho batez, legeak eskatutako gehiengo osoa izanik, ERABAKI DA: 

 

1. Ignacio Quiroga Tapia jauna hautatzea  bake epaile titularraren kargua betetzeko. 

 

2. Maria Rosa Zozaya Soto andrea hautatzea  ordezkoaren kargua betetzeko. 

  

3. Erabaki hau jakinaraztea Nafarroako Auzitegi Nagusiari eta hautatutakoei. 

 

Raquel Quirogak ez du puntu honetan parte hartu. 

 

7. MUGAZ GAINDIKO LANKIDETZARAKO DIAGPASTO 

MIKROPROIEKTUA. ELKARTZE-AKORDIOAREN ETA AGINTE-

TALDEAREN ALDAKETA. 

 

Alkateak gaia aurkeztu ondoren, erabaki hau hartu dute: 

 

 2022ko uztailaren 20an udalak egindako osoko bilkuran onartu ziren Urruña, 

Azkaine, Baztan, Bera, Biriatu, Ziburu, Senpere eta Sarako udalerrien arteko elkartze-

akordioaren baldintzak, baita  aginte-taldearen baldintzak  ere, hori guztia DIAGPASTO 

proiektuaren esparruan. 

 

Beharrezkoa izanik: 

 

- elkartze-akordioa aldatzea, DIAGPASTOren 2. zatia sartzeko 2., 3., 4., 5. eta 9. 

artikuluetan; 



 

- aginte-taldea aldatzea, DIAGPASTOren 2. zatia 9. artikuluan sartzeko. 

 

Gaia eztabaidatu ondoren, aho batez ERABAKI DA: 

 

1. Onartzea 8 bazkideen arteko elkartze-akordioaren baldintzen aldaketa eta baimena 

ematea alkateari akordioa sinatzeko. 

 

2. Onartzea 8 bazkideen arteko aginte-taldearen baldintzen aldaketa eta hura 

sinatzeko baimena ematea alkateari. 

 

3. Erabaki hau helaraztea Urruñako udalerrira, proiektuaren arduraduna baita. 

 

8. JAI GUNEETAN EMATEN DIREN ERASO SEXISTEN AURKA JARDUTEKO 

PROTOKOLOA. 

 

Alkateak gaia aurkeztu ondoren, erabaki hau hartu dute: 

 

Jai guneetan gertatzen diren eraso sexisten kontra jarduteko protokolo instituzionala 

onartu zuen Bortzirietako Berdintasun Zerbitzuko kudeaketa-mahaiak. 

 

Agiria aztertu ondoren, aho batez ERABAKI DA: 

 

1. Jai guneetan gertatzen diren eraso sexisten kontra jarduteko protokolo 

instituzionala onartzea. 

 

2. Jai guneetan ematen diren eraso sexisten aurka jarduteko protokoloaren arduradun 

hauek izendatzea: berdintasun teknikaria eta Maialen Chantre eta Ines R. Matxiarena 

zinegotziak. Arduradunekin batera, alkateak zuzenduko du protokoloa. 

 

3. Protokoloan eranskin moduan agertzen diren adierazpen eta ohar ereduak 

onartzea. 

 

4. Erasoen aurrean: 

 

     - Udalak bando bat argitaratuko du. 

 

     - “Emakumeon aurkako indarkeriarik EZ” pankarta zintzilikatuko da Herriko 

etxean. 

 

5. Ondoko erabaki hauek Eraso Sexisten Kontrako Mahairen eskuetan uztea: 

 

     - Erantzun instituzionala egitea erabaki kasuaren arabera. 

 

     - Musika emanaldia eta ospakizunak ze kasutan eta zenbat denboraz geldiaraziko 

diren erabaki. 

 

     - Elkarretaratze ofiziala deitu. 

 

6. Erabaki hau helaraztea Bortzirietako Berdintasun Zerbitzuari. 

9. MOZIOA: MARTXOAREN 8A. 

 

Alkateak aurkeztu ondoren, aho batez ONETSI DA mozio hau: 

 

Zaintzen krisi batean murgilduta gaudela dioten ahotsak aspalditik datoz, eta toki 

ezberdinetatik. Esan dugu behin baina gehiagotan, pandemiak agerian utzi duela 

feminismoa aspaldi aldarrikatzen ari zena: bizitza zaurgarria eta dependientea da. Bizitzari 

baldintza duin eta justuetan eusteko apustua egiteko unea da: horrek begirada feminista 

eskatzen du erakundeetatik bultzatzen ditugun politika guztietan. Krisiaren azaleratzeak 

batzuengan eragiten duen paralisiaren aldean, mugimendu feministaren deiarekin bat 

egiten dugu. Diskurtso hutsaletatik, elkarlanerako eta sistema publikoaren defentsarako 

bideak ezarri eta eraikitzeko garaia da.  

 

Herritar guztion bizitzek ez dutelako berdin balio gure herrian. Eta bizitza horien 

zaintza ez da modu berean egiten. Gogor salatzen ditugu zaintzarekin negozioa egin eta 

eskubidea merkantzia bilakatzen duten politikak eta enpresa kapitalistak. Zaintzaren 

merkantilizazio eta familiarizazioa da sustatzen den eredua, eta honek etxeko eta zaintza 

sektoreko langileen esplotazioa dakar. Sektorea desarautua batzuen kasuan, eta konbenio 

ezberdinetakoa besteen artean.  

 

Egoitzetako zein etxez etxeko langileak, gehienak emakumeak, lan baldintza duinen 

aldeko borrokari heldu behar izan diote etengabe haien egoera hobetzen saiatzeko, ez baita 

etorri instituzioen partetik, pandemia ostean ere ez, berau erregulatzeko eta duintzeko 

inolako urratsik. Feminizatutako eta prekarizatutako sektore honek, zaintzen krisiaren 

erresoluzio sexistaren beste albo kaltea dira, askoren ahotan dagoen soldata arrakalaren 

eragile nagusietakoa.  Gizarte-zerbitzuetan ez dago plaza publikoen garapen nahikorik, 

zaintza-premien aurreko arreta publikoa murriztu egin da. Honen aurrean, aukera duten 

familiek zerbitzu pribatuetara jo behar izan dute baina askok abusuzko klausulei eta 

egoitza pribatuetako hileroko ordainketaren garestitze bortitzari, 300 €-tik gora kasu 

batzuetan, aurre egin behar diete. Horiek zerbitzu-txekearen ereduaren albo-ondorioak dira, 

legearen aurkakoa dena. 

 

Krisi egoera honi egoki erantzungo dioten erantzun integralak premiazkoak dira, 

esparru eta maila guztietan, eta ezinbestekoa da, eremu hau ere horretara aktibatu eta 

soluzio berriak mahai-gaineratzen hastea. Errealitate gordin horren aurrean, gure herriak, 

dinamika eraldatzaile eta partekatu bat abiatu behar du, erakundeetatik ahalegin eta 

konpromiso hori aitortuz, proposamenak eta aldarrikapenak jasoz, eta topaketa- eta 

elkarrizketa-guneak bultzatu eta indartuz. 

 

Horregatik guztiagatik, Berako Udalak honako hau ERABAKI DU: 

 

1. Etxez etxeko laguntza-zerbitzuaren eredua eta funtzionamendua berrantolatzea 

proposatzea, identifikatutako beharrei erantzuteko eta lan-baldintzak duintzeko asmoz, 

zerbitzu sozialen bidez. 

 

2. Gure udalerriko etxeko langileen egoera identifikatzea eta aztertzea (zerbitzu 

sozialen eta tokiko kolektiboen bidez), eta haien lan eta bizi baldintzak hobetzeko 

programa integralak abian jartzea, besteak beste: kontzientziazio kanpainak, 



etxebizitzarako eta langileen erroldarako eskubidea bermatzeko ekimenak, aholku 

zerbitzuak martxan jartzea, etab. 

 

3. Zaintza-lanen balio sozial eta politikoa aitortzen duten komunikazio-kanpainak 

egitea, erantzunkidetasunari arreta berezia eskainiz eta etxeko langileenak bezalako 

errealitateak ikusaraziz. 

 

4. Euskal Herriko Mugimendu Feministak abiatu duen dinamikarekin bat egitea, 

hasteko eta behin, Martxoaren 8ko deialdiak babestuz eta herritarrei bertaratzeko deia 

eginez. Hortik aurrera landuko den prozesuan eragile aktibo bezala parte hartzeko eta 

ardurak hartzeko konpromisoa adierazten dugu. 

 

10. BANDOAK ETA ALKATETZAREN EBAZPENAK. 

 

Honako bando eta Alkatetzaren ebazpen hauen jakinaren gainean geratu dira: 

 

- Bandoak: B2/2023 zenbakidunetik B5/2023 zenbakidunera arte. 

 

- Ebazpenak: 11/2023 zenbakiko ebazpenetik (2023-01-25) 32/2023 zenbakiko 

ebazpenera arte (2023-02-09). 

 

11. ESKAERAK ETA GALDERAK. BESTE UDAL ORGANOEN KONTROLA. 

 

Ez dira izan. 

 

Beste aztergairik izan gabe, 20:40ak direnean, alkateak bilera bukatutzat eman du, 

eta nik, neronek, idazkaria naizenez, ziurtatzen dut. 

 

 

O.E. ALKATEA, 

Aitor Elexpuru Egaña. 

 

IDAZKARIA, 

Miguel J. Belarra Tellechea. 

